
ᒥᒉᐟ ᐊᐧᐁᓇ ᑲ ᐳᓂᑕᒋ ᐁᐧᑫᓇᐠ ᑯᒋᑕᐧᐊᐠ ᑎᐱᓇᐧᐁ᙮ ᐊᑕ ᒪᑲ ᐁ ᐊᐸᑎᓯᒪᑲᐠ ᐊᑎᐟ 
ᐊᐧᐁᓂᑲᓇᐠ ᐅᒋ ᒥᒉᑎᐧᓇ ᑯᑕᑭᔭ ᑫ ᐅᑎᓇᒪᓱᓇᓂᐧᐊᐠ᙮ ᑭᔕᐢᐱᐣ ᐯᔭᐠ ᑫᐧᑲᐣ ᐁᑲ 
ᐁ ᐊᐸᑎᓯᒪᑲᐠ ᑲᐧᐃᓇ ᐸᑭᑌᓂᒧ᙮ ᒥᓇ ᑯᑕᐠ ᑯᒋᑕ ᓀᐢᑕ ᐱᑯ ᐧᐊᐧᐃᐡ ᐧᐃᓇ ᓇᓇᑲᐤ 
ᐊᓂᐃ ᑫᐧᑲᓇ ᑲ ᐃᑕᐧᑲᑭ᙮ 

ᐁ ᐅᑯᐅ ᐊᑎᐟ ᑫ ᐃᑐᒋᑲᑌᑭ:

ᑎᐱᓇᐧᐁ ᐧᐃᒋᐃᑎᓱᐧᐃᐣ
ᒪᓯᓇᐃᑲᓂᐠ ᓀᐢᑕ ᐊᔭᒥᐧᐃ ᐊᓇᐱᐠ ᐊᑐᐢᑫᐧᐃᓇ ᑲ ᑭ ᐧᐃᒋᐃᑯᐣ ᑭᒋ ᐅᔑᑕᔦᐣ ᑫ 
ᐃᑐᑕᒪᐣ ᑫ ᐅᒋ ᐱᐳᓂᑕᔦᐣ᙮

ᐧᐃᒋᐃᐧᐁᐧᐃᐣ
ᑲ ᑭ ᑭᐢᑭᓄᐊᒪᓱᒋᐠ ᑲ ᑲᐡᑭᐅᒋᐠ ᑲ ᑭ ᐧᐃᒋᐃᐧᑲᐠ ᑭᒋ ᐅᔑᑕᒪᓱᔦᐣ ᐊᓂᐃ 
ᑲᐡᑭᐅᐧᐃᐧᐃᓇ ᑲ ᐣᑕᐧᐁᓂᑕᒪᐣ ᑭᒋ ᐳᓂᑕᔦᐣ᙮ ᐅᑎᐢᑲᐤ ᑲ ᑭ ᐧᐊᐸᒪᐤ ᓀᐢᑕ ᒪᒪᐤ 
ᑯᑕᑭᔭᐠ ᓀᐢᑕ ᐊᔭᒥᐧᐃᐣ ᐁ ᐊᐸᑕᐠ ᓀᐢᑕ ᐱᑯ ᐊᔭᒥᐧᐃ ᐊᓇᐱᐠ ᑕᐱᐡᑯᐨ ᐅᑕ  
www.smokershelpline.ca.

ᐧᐃᒋᐃᐧᐁᐧᐃᐣ ᒥᐡᑯᐨ ᑯᑕᐠ ᑫᐧᑲᐣ ᑲ ᑎᐯᓂᒥᑯᔦᐣ ᑲ ᐃᑕᐧᑲᐠ ᒋᐢᑌᒪᐠ (NRT)
ᑲ ᐃᑌᓂᒋᑲᑌᐠ ᐁ ᒥᐧᓇᔑᐠ ᐣᑐᑯᐃᐧᐁᐧᐃᐣ ᐁᑲ ᓇᐢᐱᐨ ᑲ ᐧᐊᓂᑐᑕᑯᓇᓂᐧᐊᐠ ᐅᒪ 
ᐧᐃᒋᐃᐧᐁᐧᐃᐣ ᑕ ᐧᐃᒋᐃᑯᐤ ᐊᐧᐁᓇ ᑲ ᐊᑯᓯᐟ ᐃᐢᐱ ᐊᐧᐁᓇ ᐁ ᓇᑲᑎᑯᐟ ᒋᐢᑌᒪᐧᐊ 
ᓀᐢᑕ ᑲ ᐣᑕᐧᐁᓂᒪᐟ᙮ ᐅᒪ ᓇᓀᑊᐯᑦ ᐃᑕᐧᑲᐣ ᐁ ᐊᐧᑲᑎᓂᑲᑌᐠ ᒥᔕᑲᐠ ᓀᐢᑕ ᐁ 
ᒪᒪᐧᑲᒋᑲᑌᐠ ᓀᐢᑕ ᐱᑯ ᐁ ᐃᐢᐧᑲᑕᒧᑐᒋᑲᑌᐠ᙮ ᑭᐢᑎᓇᐨ ᐊᔭᐃᐠ ᑲ ᐧᐃᒋᐃᐢᐠ ᑭ 
ᐱᒪᑎᓯᐧᐃᓂᐠ ᐧᐸᒪᔑ ᐊᐸᒋᑕᔦᐣ ᐊᓂᐃ ᑭᔕᐢᐱᐣ ᑲ ᒥᑌᐃᔭᐢᐱᓀᔦᐣ ᓀᐢᑕ ᑲ 
ᑲᓄᐢᑲᑕᐧᐊᓱᔦᐣ ᓀᐢᑕ ᐱᑯ ᐣᑐᑯᓄᓇ ᑲ ᐅᑎᓇᒪᐧᐊᓀ ᐁ ᐊᑯᓯᔦᐣ ᑭᐢᑎᐧᑲᓂᐠ᙮

ᐣᑐᑯᓄᓇ ᑲ ᐸᑭᑎᓂᑲᑌᑭ
ᑭᒋ ᐣᑐᑯᓄᓇᐠ ᑲ ᑭ ᐧᐃᒋᐃᐧᑲᐠ ᑯᑕᑭᔭ ᐣᑐᐧᑲᐃᐧᐁᐧᐃᓇ ᑭᒋ ᓂᑲᒪᒋᑕᔦᓂᐧᐊᐠ ᐁ 
ᐸᑭᑎᓇᐟ ᒋᐢᑌᒪᐤ ᓀᐢᑕ ᐁ ᐊᑯᓯᓇᓂᐧᐊᐠ ᐁ ᐊᐸᑎᓯᒪᑲᐠ ᐱᒋ ᑭᐢᑎᐧᑲᓂᐠ ᑭ ᐧᐃᐣᑎᐱᐠ 
ᑲ ᐃᔑ ᐊᐸᑎᓯᒪᑲᐠ ᐊᓂᒪ ᒋᐢᑌᒪᐠ ᑲ ᐃᑕᐧᑲᐠ᙮ 

ᐊᓂᐃ ᐊᐸᒋᑕᐧᐃᓇ ᑯᑕᑭᔭ ᐊᓄᐨ ᒣᐧᑲᐨ ᒧᓇ ᑎᐸᐃᑲᑌᐤ ᐊᑕᐧᐁᐧᐃ ᑎᐯᓂᒋᑫᐧᐃ 
ᔓᓂᔭᐣ ᐁ ᐅᑎᓂᑲᑌᑭ᙮

ᑭ ᐧᐃ ᐳᓂ ᐱᐧᑕᐣ ᓇ᙮ 
ᐃᑕᐧᑲᐣ ᑫᐧᑲᐣ ᑫ 
ᐧᐃᒋᐃᑯᔭᐣ᙮

ᐧᐃᒋᐃᑯᓯᐧᐃᐣ ᐅᒋ ᓀᐢᑕ 
ᐁ ᐅᓀᓂᑕᒪᐣ ᑭᒋ ᐳᓂᑕᔦᐣ 
ᑲᐧᑫᒋᑦ ᐯᔭᑯᑌᓯᐧᐃᓂᐠ ᑭ 
ᐣᑐᑯᓄᓂᑦ᙮

ᐳᓂᑕᐣ



ᐳᓂᑕᐣ

ᑲ ᑭ ᓂᐸᐧᐃᐢᑌᐣ ᐃᐢᐱ ᑲ 
ᐳᓂᑕᔦᐣ᙮ 
ᒥᑐᓂ ᑎᐯᓂᒥᑯᓇᓂᐧᐊᐣ ᒋᐢᑌᒪᐠ ᑲ 
ᐃᑕᐧᑲᐠ ᓂᑲᑎᐣ᙮ ᐃᐢᐱ ᑲ ᐳᓂᑕᔦᐣ ᑲ 
ᐅᒋ ᐊᑯᓯᐧᐁᓂᒧᐣ ᑲ ᐧᐊᑕᑲᒥᓯᐣ ᒧᓇ ᑲ 
ᑭ ᓂᐸᐣ ᑲ ᑭᐧᐸᐊᑲᒐᐣ ᐊᐧᐊᓯᑌ ᑲ ᐧᐃ 
ᐅᐢᑐᑐᑌᐣ ᓀᐢᑕ ᑲ ᐧᐃ ᐣᑕᐧᐁᓂᑌᐣ ᑫᐧᑲᐣ 
ᑭᒋ ᑯᒋᐸᓂᐧᑕᔦᐣ᙮ ᐅᐅ ᐃᐢᐱᓀᐧᐃᓇ ᓂᐧᓴᐢ 
ᐱᓂᐡ ᒥᑕᑕᐟ ᑭᔑᑲᐧᐊ ᑕ ᐱᒧᑌᒪᑲᐣ ᓀᐢᑕ 
ᑕᑭ ᓂᐸᐧᐃᐢᑭᑲᑌᐤ᙮ ᐁ ᑭᐢᑫᓂᑕᒪᐣ ᑫ 
ᐃᑎᓇᓂᐧᐊᐠ ᑲ ᐧᐃᒋᐃᑯᐣ ᑭᒋ ᐧᐊᐧᐁᓂᑲᑕᒪᐣ 
ᑭᒋ ᑲᐢᑭᑕᔦᐣ ᑭᒋ ᐳᓂᑕᔦᐣ᙮ 

 
ᐧᐃᒋᐃᑯᓯᐧᐃᐣ ᐅᒋ ᓀᐢᑕ 
ᐁ ᐅᓀᓂᑕᒪᐣ ᑭᒋ ᐳᓂᑕᔦᐣ 
ᑲᐧᑫᒋᑦ ᐯᔭᑯᑌᓯᐧᐃᓂᐠ ᑭ 
ᐣᑐᑯᓄᓂᑦ᙮

ᓂᓯᑐᑕ ᑫᐧᑲᐣ ᐧᐁᒋ ᐱᐧᑕᔦᐣ: ᓂᓯᑕᐧᐃᓇ ᐊᓂᐃ ᑫᐧᑲᓇ ᑫᐧᑲᐣ ᐧᐁᒋ ᐱᐧᑕᔦᐣ ᐃᐢᐱ 
ᒪᑲ ᑲ ᐃᑌᐣᑕᒪᐣ ᑭᒋ ᐳᓂᑕᔦᐣ ᐊᔕᔾ ᑭ ᐧᐊᐧᐁᓂᐣ᙮ ᒪᓯᓇᐊ ᐊᓂᐃ ᑫᐧᑲᐣ ᐧᐁᒋ ᐱᐧᑕᔦᐣ ᓀᐢᑕ 
ᑫᐧᑲᐣ ᐧᐁᒋ ᐳᓂᑕᔦᐣ᙮ ᒥᑐᓀᓂᑕ ᑫᐧᑲᓇ ᑕᐱᐡᑯᐨ ᑲ ᐃᔑ ᑲᓇᐧᐊᐸᒥᑎᓱᔦᐣ ᒥᓄ ᐱᒪᑎᓯᐧᐃᐣ 
ᑲ ᐃᔑ ᓂᐸᐧᐃᐢᑕᒪᐣ ᑫᐧᑲᐣ ᑭ ᔕᓂᔭᓂᑦ ᓀᐢᑕ ᐁᔑ ᐱᒪᑎᓯᔦᐣ᙮ ᒪᒥᑐᓀᓂᑕ ᑫᐧᑲᐣ ᐧᐁᒋ 
ᑭᐢᑌᓂᑕᐧᑲᑭ᙮

ᑭ ᑲ ᒥᐢᑫᐣ ᒪᐡᑯᐨ ᐁ ᒥᒉᑎᑭ ᑫᐧᑲᐣ ᐧᐁᒋ ᐳᓂᑕᔦᐣ᙮ ᔕᑯᐨ ᐊᓂᐃ ᑫᐧᑲᓇ ᐧᐁᒋ ᐧᐃ ᐳᓂᑕᔦᐣ 
ᒪᐧᐊᐨ ᒥᒉᑎᐧᓇ᙮ 

ᐁ ᐱᑯᓇᒪᐣ ᑯᑕᑭᔭ ᑭᐟ ᐃᑐᑕᒧᐧᐃᓇ: ᐃᐢᐱ ᑲ ᑭᐢᑫᓂᑕᒪᐣ ᑫᐧᑲᐣ ᐧᐁᒋ ᐱᐧᑕᔦᐣ 
ᑭ ᑲ ᑲᐡᑭᑕᐣ ᑭᒋ ᓂᓯᑕᐧᐃᓇᒪᐣ ᑫᐧᑲᐣ ᐧᐁᒋ ᐃᑭᑭ ᓀᐢᑕ ᑲ ᑭ ᐊᑎᓀᐣ ᐊᓂᐃ ᑫᐧᑲᓇ᙮ ᒪᑎᑲ 
ᑭᔕᐢᐱᐣ ᐁ ᓇᐃᔦᐣ ᐁ ᒥᓂᐧᑫᔦᐣ ᐧᑲᐱ ᒣᐧᑲᐨ ᐁ ᐱᐧᑕᔦᐣ ᒥᓂᐧᑫ ᑎ ᒥᐢᑯᐨ᙮ 

ᐅᑎᓇᒪᓱ ᑭᒋ ᐳᓂᑕᔦᐣ: ᓂᐢᑕᑦ ᑲ ᑕᐧᐯᔦᓂᒥᑎᓱᐣ ᑭᒋ ᑲᐡᑭᑕᔦᐣ᙮ ᐁᑯᒪᑲ ᐧᐃᑕᒪᐧᐃᐠ 
ᑭᑐᑌᒪᐠ ᓀᐢᑕ ᑭᒋᔕᓇᐠ ᐁ ᑭᐢᑌᓂᑕᐧᑲᐠ ᐁ ᐧᐃ ᐳᓂᑕᔦᐣ ᓀᐢᑕ ᐁ ᐣᑕᐧᐁᓂᑕᒪᐣ ᑭᒋ ᓇᑕᒪᐢᑭᐠ ᓀᐢᑕ 
ᑭᒋ ᐧᐃᒋᐃᐢᑭᐠ᙮ 

ᑲᐧᑫᒋᑕᒪᓱ ᐱᑕᒪ: ᐧᐸᒪᔑ ᑲᐡᑭᑕᔦᐣ ᑭᒋ ᐳᓂᑕᔦᐣ ᑲ ᐣᑕᐧᐁᓂᑕᑯᓯᐣ ᑭᒋ ᒪᒥᑐᓀᓂᑕᒪᐣ 
ᑕᐱᐡᑯᐨ ᐁᑲ ᐱᐧᑕᐧᐊᐸᓀ᙮ ᐊᑎ ᐊᐱᔑᐡ ᐊᑎ ᐅᑕᐊᒣ ᑭᒋ ᐊᑎ ᐧᐊᐧᐁᓂᑲᑕᓱᔦᐣ ᐊᓂᒪ ᑲ ᒥᔕᐠ 
ᐅᑕᐊᒣᐧᐃᐣ᙮ ᐸᑎᒪ ᐧᐃᐢᑲᑕ ᓴᐢᑲ ᒋᐢᑌᒪᐤ ᓀᐢᑕ ᐱᑯ ᐊᒍᐧᐃᓇᒪᓱ ᐃᓂᑯᐠ ᑲ ᐱᐧᑕᔦᐣ᙮ 

ᐅᑎᓇᒪᓱ ᐁ ᑭᔑᑲᐠ ᐃᐢᐱ ᑫ ᐱᐳᓂᑕᔦᐣ: ᒪᒥᑐᓀᓂᑕ ᐱᑕᒪ ᑕᐣᑕ ᑫ ᐃᑕᔦᐣ 
ᓀᐢᑕ ᑫᐧᑲᐣ ᑫ ᐃᑐᑕᒪᐣ ᐊᓂᒪ ᐃᐢᐱ᙮ ᐅᑎᓇ ᐁ ᑭᔑᑲᐠ ᐯᔭᐧᑲᐣ ᒪᓇ ᑲ ᐃᑐᑕᒪᐣ ᓀᐢᑕ 
ᒪᓯᓇᐊ ᐊᐣᑕ ᑭᐟ ᐊᑌᑲᐃᑲᓂᐠ᙮ ᐊᐧᐊᓯᑌ ᑲ ᐧᐃ ᐳᓂᑕᐣ ᑭᔕᐢᐱᐣ ᒪᓯᓇᑌᑫ᙮

ᐧᐊᐧᐁᓂᑲᑕ ᐊᓂᒪ ᐁ ᑭᔑᑲᐠ ᑫ ᐳᓂᑕᔦᐣ ᓀᐢᑕ ᓂᑲᐣ ᐃᑌᑫ: 
ᐧᐊᐧᐁᓂᑲᑕ ᓀᐢᑕ ᑲᐧᐃᓇ ᑭ ᑲ ᑲᐧᑫᒋᐃᑯᐣ ᓀᐢᑕ ᑲ ᐧᐃ ᐣᑕᐧᐁᓂᑕᒪᐠ ᒋᐢᑌᒪᐤ᙮ ᑲᐧᐃᓇ ᐃᑐᑕ 
ᑫᐧᑲᐣ ᑫ ᐅᒋ ᐣᑕᐧᐁᓂᒪᐟ ᒋᐢᑌᒪᐤ᙮ ᐃᑐᑕ ᑫᐧᑲᐣ ᑲ ᒥᐧᓀᓂᑕᒪᐣ ᐁ ᐃᑐᑕᒪᐣ᙮ ᓀᐢᑕ ᐊᐢᐯᓂᒧ 
ᐊᑎᐟ ᑫᐧᑲᓇ ᑭᒋ ᐊᒋᐸᓂᑭ᙮ ᓂᐢᑕᑦ ᐊᐣᑕ ᐁ ᐊᑎ ᑭᒋᑕᔦᐣ ᑲᐧᐃ ᒪᓀᓂᒧᐣ ᓀᐢᑕ ᐱᑯ ᒧᓇ ᑲᑭ 
ᓂᐸᐣ ᐁ ᐊᑎ ᐊᒋᐸᓂᐠ ᑭᔭᐤ ᐁ ᐊᑎ ᓇᑲᑎᑯᔦᐣ ᐊᓂᒪ ᒋᐢᑌᒪᐠ ᑲ ᐃᑕᐧᑲᐠ ᑲ ᒪᐡᑲᐧᐊᐠ᙮

ᒥᑐᓂ ᐱᑯ ᐧᑲᔭᐢᐠ ᐸᑭᑎᐣ ᒋᐢᑌᒪᐤ: ᑲᐡᑭᑕᒪᓱᓇᓂᐧᐊᐣ ᐁ ᐳᓂᑕᓂᐧᐊᐠ᙮ ᐯᔭᐧᑲ 
ᓂᐧᔕ ᑲ ᐸᑭᔑᓂᓇᐣ ᒧᓇ ᑫᐧᑲᐣ ᐊᓂᒪ᙮ ᑯᒋᑕ ᐱᑯ ᑭᒋ ᒪᔑᑕᒪᓱᔦᐣ ᐊᓂᐃ ᑫᐧᑲᓇ ᑲ ᒪᓇᑕᑭ ᑲ 
ᒪᒥᐧᓀᓂᑕᒪᐣ ᒪᑲ ᑲ ᒥᐧᓇᔑᑭ ᒪᒥᑐᓀᓂᑕ᙮

ᐧᐃᑕᒪᑫᐧᐃᓇ ᐁ ᐧᐃ: 
ᐳᓂᑕᓂᐧᐊᐠ ᓀᐢᑕ ᑫ 
ᐧᐃᒋᐃᑯᓇᓂᐧᐊᐠ



ᐳᓂᑕᐣ

ᒥᒉᑎᐧᓇ ᑯᑕᑭᔭ ᑫᐧᑲᓇ 
ᑫᐧᑲᐣ ᑫ ᐅᒋ ᐳᓂᐃᐟ 
ᒋᐢᑌᒪᐧᐊᐤ᙮ 

ᑫᑲᐧᓇ ᑭᓇ᙮

ᓂᔑᑕᓇ ᒥᓂᑯᐡ ᐱᑯ:
ᐸᑭᑎᐣ ᑲ ᐃᐢᐱᑕᐊᐠ ᑭᒥᑯ ᓀᐢᑕ ᓇᐃ ᐃᐢᐱᑕᐊᐠ ᑭᑌᐃ᙮ ᐧᑲᔭᐢᑯᐸᓂᐤ ᑲ ᐃᐢᐱᒋ 
ᑭᔑᑌᑭ ᑭᒋᒋᔭ ᓀᐢᑕ ᑭᓯᑕ᙮ 

ᑭᐡᐧᑲ ᓂᔭᓇᓀᐤ ᑭᓂᐧᑲᓂᐡᑲᐤ ᐱᓯᒧᑲᐣ: 
ᐸᑭᑎᐣ ᐃᓂᑯᐠ ᑲ ᐃᑕᐧᑲᐠ ᐯᔭᐠ ᐊᓂᒪ ᑲ ᐱᒋᐳᐧᐃᓂᐧᐊᐠ ᑭᒥᑯᐠ᙮ 

ᓂᔑᑕᓇ ᓀᐅ ᑭᓂᐧᑲᓂᐡᑲᐤ ᐱᓯᒧᑲᐣ: 
ᐊᔕᔾ ᒧᓇ ᓱᑭ ᑲᑭ ᐅᒋᐱᑎᑯᐣ ᑭᑌᐃᐠ᙮ 

ᓀᒥᑕᓇ ᓂᔭᓇᓀᐤ ᑭᓂᐧᑲᓂᐡᑲᐤ ᐱᓯᒧᑲᐣ: 
ᑭᐟ ᐊᑎ ᒥᓄ ᒪᒋᑲᐣ ᓀᐢᑕ ᒥᓄ ᑯᒋᐢᐱᒋᑲᐣ᙮ 

ᓂᐧᓴᓱᒥᑕᓇ ᓂᔓ ᑭᓂᐧᑲᓂᐡᑲᐤ ᐱᓯᒧᑲᐣ: 
ᐊᑎ ᐊᐱᐸᓂᐧᐊᐠ ᑭᑊᐸᓇᐠ ᓀᐢᑕ ᑭᐟ ᐊᑎ ᒥᓄ ᓇᓀᐣ᙮ 

ᓂᔓ ᑕᐧᐊᐢᑌᐤ ᐱᓂᐡ ᓂᐢᑐ ᐱᓯᑦ: 
ᐊᑎ ᒥᓄᐸᓂᐤ ᐁ ᐱᒧᑌᒪᑲᐠ ᑭᒥᑯ᙮ ᑭᐟ ᐊᑎ ᐧᐁᑎᓯᐣ ᐁ ᐱᒧᑌᔦᐣ᙮ ᐊᐧᐊᓯᑌ ᔕᐣᐧᑫᐡ 
ᐊᑎ ᒥᓄᐸᓂᐧᐊᐠ ᑭᑊᐸᓇᐠ᙮ 

ᐯᔭᐠ ᐱᓯᑦ ᐱᓂᐡ ᔕᐣᑯ ᐱᓯᑦ: 
ᐊᑎ ᓂᑭᐸᓂᐤ ᐁ ᐅᐡᑐᑕᒪᐣ ᐁ ᑭᐳᒐᔐᔦᐣ ᐁ ᐊᔦᐢᑯᓯᔦᐣ ᓀᐢᑕ ᐁᑕᐧᑲᑕᒧᔦᐣ᙮ 
ᑲ ᐊᐱᔕᔑᑭ ᒥᐱᐧᐊᔭ ᑲ ᐧᐃᐢᐧᑫᑎᑭ ᑭᑊᐸᓂᐠ ᒥᓇ ᑕ ᐊᑎ ᓂᑕᐧᐃᑭᐧᓇ ᑫ ᐅᒋ 
ᑲᓯᓂᑎᓱᒋᐠ ᑭᑊᐸᓇᐠ ᓀᐢᑕ ᐁᑲ ᓇᐢᐱᐨ ᑫ ᐅᒋ ᐊᑯᓯᔦᐣ᙮ 

ᐯᔭᐠ ᐱᐳᐣ: 
ᑭ ᑭᐢᑕᒋᒥᑲᐧᐃᐣ ᐊᐱᑕᐤ ᑭ ᐱᒪᒋᔐᐣ ᑫ ᐅᒋ ᓇᓀᓴᓂᓯᔦᐣ ᑭᒋ ᒥᑌᐃᔭᐢᐱᓀᔦᐣ᙮

ᐁ ᐳᓂᑕᔦᐣ ᒧᓇ ᑭ ᐱᒪᑎᓯᐧᐃᐣ ᑭ ᐱᒪᒋᑕᐣ᙮ 
ᑕᓂ ᐃᓂᑯᐠ ᒣᐢᑎᓂᑫᔦᐣ ᐁ ᐱᐧᑕᔦᐣ ᑕᐟᐧᑕ ᑭᔑᑲᐤ ᐁ ᑕᐧᐊᐢᑌᐠ ᐯᔭᐠ ᐱᓯᑦ ᐃᐢᑲᓂ 
ᐱᐳᐣ᙮ ᒪᑯᔐ ᐁ ᐊᑎ ᒥᓄ ᐱᒪᑎᓯᔦᐣ ᐊᓇ ᔓᓂᔭᐣ ᑲ ᐱᒪᒋᐊᐟ᙮  

ᑲᓇᑕᐧᐊᐸᑕ ᑲ ᐱᐧᑕᒋᐠ ᐧᐃᒋᐃᐧᐁᐧᐃᐣ ᒪᒪᐧᐃ ᐊᑭᒋᑫᐧᐃᐣ ᐱᐧᑕᐧᐃᐣ  
ᐅᒋ ᐅᑕ www.smokershelpline.ca ᐊᐧᐊᓯᑌ ᑫ ᐅᒋ  
ᐃᐡᑯᓇᒪᓱᔦᐣ᙮

    ᐁ ᐳᓂᑕᓂᐧᐊᐠ:  
ᓂᑲᓂᐸᓂᐧᑕ ᑭᒋ  
ᒥᓄ ᐱᒪᑎᓯᔦᐣ 



ᑲ ᑕᐧᐯᒪᑲᐠ: ᓂᑲᑎᐣ ᐃᔑᓂᑲᑌᐤ ᑫᐧᑲᐣ ᐁ ᒪᐡᑲᐧᐊᐠ ᐁᑕᐧᑲᐠ ᒋᐢᑌᒪᐠ ᓀᐢᑕ ᐊᐧᐊᓯᑌ ᓀᐧᐊ 
ᑭᒋ ᒥᑕᑐᒥᑕᓇ ᑫᐧᑲᓇ ᑲ ᒪᐡᑲᐧᐊᑭ᙮ ᑲᓇᑫ ᓂᔭᓄᒥᑕᓇ ᐊᓂᐃ ᑭᒋ ᐱᐳᐧᐃᓂᐧᐊᐧᓇ ᓀᐢᑕ ᑕ ᐅᒋ 
ᐊᑯᓯᓇᓂᐧᐊᐠ ᐁᑲ ᑲ ᑭ ᐣᑐᑯᑕᓂᐧᐊᐠ᙮ 

ᑲ ᑕᐧᐯᒪᑲᐠ: ᐁᑲ ᑲ ᓱᐱᓯᒋᐠ ᑲ ᐱᐧᑕᑲᓂᐧᐊᐠ ᐁᐧᑲᓂ ᐯᔭᐧᑲᐣ ᐁᐢᐱᒋ ᑯᐡᑕᑎᑯᓯᒋᐠ 
ᑕᐱᐡᑯᐨ ᐊᓂᑭ ᑯᑕᑭᔭᐠ ᐯᔭᐧᑲᐣ ᑲ ᐃᔑᓇᑯᓯᒋᐠ᙮ ᑭᐟ ᐃᐢᐧᑲᑕᒧᑐᑌᐣ ᐯᔭᐧᑲᐣ ᐃᓂᑯᐠ ᐊᓂᐃ 
ᑲ ᐱᒋᐳᐧᐃᓂᐧᐊᑭ ᑕᐱᐡᑯᐨ ᐊᓂᐃ ᑯᑕᑭᔭᐠ ᑲ ᐱᐧᑕᑲᓂᐧᐊᐠ᙮ ᐱᑐᔑᓇᐧᑲᐣ ᐱᑯ ᐊᓂᒪ ᑲ ᓇᐢᐱ 
ᐱᐧᑕᑲᓂᐧᐊᐠ᙮

ᑲ ᑕᐧᐯᒪᑲᐠ: ᐁ ᐱᐧᑕᔦᐣ ᑭᔑᐸᓂᐤ ᑭᑌᐃ ᑭᔑᐸᓂᐤ ᑭ ᓀᓀᐧᐃᐣ ᓀᐢᑕ ᐃᐢᐸᑫᐸᓂᐤ ᑲ 
ᐃᐢᐱᑕᐃᐠ ᑭᒥᑯ᙮

ᑲ ᑕᐧᐯᒪᑲᐠ: ᐊᐧᑲᐃᑯᐧᐊᐠ ᑭᑐᑌᒪᐠ ᑭᒋᔕᓇᐠ ᓀᐢᑕ ᑯᑕᑭᔭᐠ ᐊᐧᐁᓂᑲᓇᐠ ᐊᐣᑕ ᐁᔑ ᐱᐧᑕᔦᐣ 
ᐊᓂᒣᓂᐤ ᐯᐡᑌᓂᐤ ᑲ ᐧᐊᓇᐧᐃᐸᓂᐧᑕᔦᐣ ᐁ ᐱᐧᑕᔦᐣ᙮

ᑲ ᑕᐧᐯᒪᑲᐠ: ᐯᔭᐠ ᐁ ᓂᔭᓇᓄᒋᐠ ᑲ ᐳᓂᑕᒋᐠ ᒧᓇ ᑲᓇᑫ ᑕ ᐊᑎ ᑕᒋᐳᐧᐊᐠ᙮ ᒪᑲ ᐊᓂᒪ 
ᑯᑕᑭᔭᐠ ᓂᔭᓇᐣ ᐱᓂᐡ ᓂᐧᓴᐢ ᑎᐸᐯᐡᑯᒋᑲᐣ ᑕ ᑲᑭᐅᐧᐊᐠ ᐁ ᑕᒋᐳᒋᐠ᙮ ᑭᐢᑭᓯ ᑲᐡᑭᑕᓂᐧᐊᐣ ᑭᒋ 
ᓇᓇᑲᒋᑕᓂᐧᐊᐠ ᐁ ᐊᑎ ᑕᒋᐳᓇᓂᐧᐊᐣ᙮

ᑲ ᑕᐧᐯᒪᑲᐠ: ᑯᑕᑭᔭ ᑫᐧᑲᐣ ᐁ ᐊᐸᒋᑕᓂᐧᐊᐠ ᑫ ᐅᒋ ᐧᐃᒋᐃᑯᓇᓂᐧᐊᐠ ᑭ ᓄᐧᑲᐣ ᐊᐧᐊᓯᑌ ᐁ 
ᒥᐧᓇᔑᐠ ᑫᑲᐟ ᒥᓯᐧᐁ ᐊᐧᐁᓂᑲᓇᐠ ᐊᓂᑭ ᑲ ᒥᑌᐃᔭᐢᐱᓀᒋᐠ᙮ ᐊᔭᒥ ᐱᑕᒪ ᑭ ᐣᑐᑯᓄᓂᑦ᙮

ᑲ ᑕᐧᐯᒪᑲᐠ:  
ᑲᑭᐳᓂᑕᐣ

ᐳᓂᑕᐣ


